
BO‘LAJAK CHET TILI 
O‘QITUVCHILARINING 
IJTIMOIY LINGVISTIK 

KOMPETENSIYASINI 
RIVOJLANTIRISH 
MEXANIZMLARI

X. A. Suyunova
Navoiy davlat universiteti doktoranti P.f.f.d. (PhD)

Annotatsiya: Ushbu maqolada bo‘lajak chet tili o‘qituvchilarining ijtimoiy lingvistik kompetensiyasini shakllantirish mexa
nizmlari turli metod va usullar asosida tadqiq etilgan. Og‘zaki nutq insonning jamiyatdagi o‘rnini belgilovchi, ijtimoiy muno-
sabatlarni tartibga soluvchi va madaniy qadriyatlarni uzatuvchi asosiy vositalardan biri hisoblanadi. Ayniqsa, og‘zaki 
muloqotning dialogik shakli nutqiy faoliyatning eng tabiiy, dinamik va funksional ko‘rinishi sifatida til ta’limida alohida 
ahamiyat kasb etadi. Dialogik nutq muloqot jarayonida ikki yoki undan ortiq suhbatdoshlar o‘rtasida yuzaga keladigan 
o‘zaro ta’sirga asoslangan nutqiy faoliyat turi bo‘lib, unda nutqni ishlab chiqish va nutqni idrok etish jarayonlari bir vaqtning 
o‘zida uzviy bog‘langan holda amalga oshishi nazariy va amaliy jihatdan yoritilgan.

Kalit so‘zlar: dialog, nutq, integratsiya, sotsiolingvistika, kompetensiya, lingvistik madaniyat, monolog, metod, muloqot.
Abstract: This article examines the mechanisms for the formation of sociolinguistic competence of future foreign lan-
guage teachers using various methods and approaches. Oral speech is one of the main means of determining a person’s 
place in society, regulating social relations, and transmitting cultural values. In particular, the dialogical form of oral com-
munication, as the most natural, dynamic, and functional form of speech activity, is of particular importance in language 
education. Dialogic speech is a type of speech activity based on interaction between two or more interlocutors in the 
process of communication, in which the processes of speech production and speech perception occur simultaneously 
and are inextricably linked, as analyzed from both theoretical and practical perspectives.

Key words: dialogue, speech, integration, sociolinguistics, competence, linguistic culture, monologue, method, commu-
nication.
Аннотация: В данной статье исследуются механизмы формирования социолингвистической компетенции 
будущих преподавателей иностранных языков с использованием различных методов и подходов. Устная речь 
является одним из основных средств определения места человека в обществе, регулирования социальных отно-
шений и передачи культурных ценностей. В частности, диалогическая форма устной коммуникации как наиболее 
естественная, динамичная и функциональная форма речевой деятельности имеет особое значение в языковом 
образовании. Диалогическая речь – это тип речевой деятельности, основанный на взаимодействии двух или 
более собеседников в процессе коммуникации, в котором процессы порождения и восприятия речи происходят 
одновременно и неразрывно связаны, что раскрыто в теоретическом и практическом аспектах.

Ключевые слова: диалог, речь, интеграция, социолингвистика, компетенция, языковая культура, монолог, метод, 
коммуникация.

KIRISH
Talabalarning o‘zbek tilini o‘rganishga motivatsiyasini rivojlantirish o‘quv jarayonini oddiylikdan ta’lim inte-

gratsiyasi asosida tashkil etish hamda ta’lim amaliyotiga lingvistik kompetensiyalarni shakllantirishning maqbul 
usullarini joriy etish bilan bog‘lanadi. Zero, qisqa muddatda an’anaviy ta’limdan zamonaviy ta’limga xatlab 
o‘tish, aksariyat fanlarda bo‘lgani kabi, o‘zbek tili ta’limini mukammallashtirish uchun zarur shart-sharoitlarni 
yuzaga keltirdi. Bu esa kelajakda davlat tilini o‘rgatishga bo‘lgan hayotiy ehtiyoj mavjudligini talabalarning ongi-
shuuriga singdirish, bo‘lajak chet tili o‘qituvchilarining lingvistik kompetensiyalarini shakllantirish va fanning 
metodik ta’minotini boyitishni taqozo qiladi. Tilning ijtimoiy turli-tumanligi haqidagi dastlabki fikrlar XVII asrning 
boshlarida vujudga kelgan edi. Jumladan, Ispaniyaning Salamanka universiteti professori Gonsalo de Korreas 
tilning ijtimoiy turli-tumanligi xususida shunday yozgan: “Tilda viloyatlardagi dialektlardan tashqari, mazkur 
viloyatlarda yashovchilarning yoshi, mavqeyi, mol-mulki bilan bog‘liq ayrim shakllar ham mavjud bo‘ladi. 

Bular qishloq aholisi, avom xalq, shaharliklar, zodagonlar, saroy ahli, tarixchi olimlar, din arboblari, qari-
yalar, erkaklar, ayollar va hatto bolalarning tillaridir”.1 Ba’zi sotsiolingvist olimlarning fikricha, sotsiolingvisti-
kaning ildizlarini Amerika tilshunosligidan emas, balki Yevropa, xususan, rus tilshunosligidan izlash kerak.2 Biz 
tadqiq etayotgan ishda bo‘lajak chet tili o‘qituvchilarining nutqiy faoliyatida axloqiy-madaniy kompetensiyala-
rini rivojlantirishda ilgari surilgan sotsiolingvistika tushunchasi – tilshunoslikning eng yosh tarmoqlaridan biri 
hisoblanadi. Bu atama, ya’ni “sotsiolingvistika”, termin sifatida o‘tgan asrning ikkinchi yarmida paydo bo‘lgan.

MAVZUGA ADABIYOTLAR SHARHI
Sotsiolingvistikaning dastlabki ilmiy asoslari XIX–XX asrlardagi bir qator olimlarning ishlarida o‘rganilgan. 

Biroq “sotsiolingvistika” termini keng miqyosda 1952-yilda (dastlab amerikalik tadqiqotchi X. Karri tomonidan 
qo‘llangan) paydo bo‘lganligi qayd etiladi. Shu sababli sotsiolingvistikaga turli jamiyatlarda turlicha tus beriladi. 
Og‘zaki nutq insonning jamiyatdagi o‘rnini belgilovchi, ijtimoiy munosabatlarni tartibga soluvchi va madaniy 
qadriyatlarni uzatuvchi asosiy vositalardan biri hisoblanadi. Ayniqsa, og‘zaki muloqotning dialogik shakli nutqiy 
faoliyatning eng tabiiy, dinamik va funksional ko‘rinishi sifatida til ta’limida alohida ahamiyat kasb etadi. Dialogik 
nutq muloqot jarayonida ikki yoki undan ortiq suhbatdosh o‘rtasida yuzaga keladigan o‘zaro ta’sirga asoslangan 
nutqiy faoliyat turi bo‘lib, unda nutqni ishlab chiqish va nutqni idrok etish jarayonlari bir vaqtning o‘zida, uzviy 
bog‘langan holda amalga oshadi. Dialogik nutq monologik nutqdan farqli ravishda oldindan to‘liq rejalashtiril-
magan, vaziyatga mos ravishda tezkor tashkil etiladigan, suhbatdoshning reaksiyasiga qarab doimiy ravishda 
o‘zgarib boradigan nutqiy faoliyat shaklidir. Shu bois dialogik nutq psixolingvistik jihatdan murakkab jarayon 
bo‘lib, unda nutqiy, psixologik va ijtimoiy omillar bir butun tizim sifatida namoyon bo‘ladi. 

Psixolingvistikada dialogik nutq shaxs nutqiy faoliyatining asosiy va tabiiy shakli sifatida talqin qilinadi. 
Dialog jarayonida shaxs nafaqat axborot uzatadi, balki suhbatdoshni idrok etadi, tushunadi, uning nutqiy va 
noverbal signallarini tahlil qiladi hamda o‘z nutqini ushbu signallarga mos ravishda qayta tashkil etadi. Dialogik 
nutqning psixolingvistik mohiyati nutqiy faoliyat nazariyasi doirasida keng yoritilgan bo‘lib, bu borada A.A. Leon-
tyev tomonidan ishlab chiqilgan konsepsiya alohida ilmiy ahamiyatga ega. Mazkur nazariyaga ko‘ra, nutqiy 
faoliyat muayyan motivga asoslanadi va aniq kommunikativ maqsadga yo‘naltirilgan bo‘ladi. Nutqiy faoliyat 
motivatsiya, rejalashtirish, amalga oshirish va nazorat bosqichlarini o‘z ichiga oladi. Dialogik nutqda ushbu 
bosqichlar qisqa vaqt oralig‘ida tezkor va moslashuvchan tarzda amalga oshadi.

TADQIQOT METODOLOGIYASI
Dialog jarayonida nutqiy qarorlar doimiy ravishda qayta ko‘rib chiqiladi. Suhbatdoshning reaksiyasi, muloqot 

vaziyatining o‘zgarishi, ijtimoiy kontekst va madaniy norma nutqiy faoliyatning keyingi yo‘nalishini belgilaydi. Shu 
sababli dialogik nutqni faqat lingvistik hodisa sifatida emas, balki murakkab psixolingvistik jarayon sifatida talqin 
qilish zarur. Bu jarayonda shaxsning xotira, tafakkur, diqqat va bashorat qilish kabi kognitiv mexanizmlari faol 
ishtirok etadi. Shu bois dialogik nutq sotsiolingvistik kompetensiyaning asosiy namoyon bo‘lish maydoni sifatida 
qaraladi. Tadqiqotlar natijalariga ko‘ra, dialogik nutqning rivojlanishi shaxsning reflektiv tafakkuri bilan bevosita 
bog‘liq ekani ta’kidlanadi. Refleksiya jarayonida shaxs o‘z nutqiy faoliyatini baholaydi, suhbatdosh tomonidan 
qanday qabul qilinayotganini anglaydi va zarur hollarda nutqini qayta tashkil etadi. Dialogik muloqotda reflek-
siya tezkor xarakterga ega bo‘lib, nutqiy xatolarni o‘z vaqtida anglash va tuzatish imkonini yaratadi. Dialog 
jarayonida yuzaga keladigan sotsiolingvistik xatolar ko‘pincha ijtimoiy vaziyatni noto‘g‘ri baholash, suhbatdosh 
maqomini hisobga olmaslik yoki nutq etiketi me’yorlariga rioya etmaslik bilan bog‘liq bo‘ladi.

TAHLIL VA NATIJALAR
Reflektiv tafakkur ushbu xatolarni anglash va ularni bartaraf etishda muhim rol o‘ynaydi. Shu nuqtayi 

nazardan, dialogik nutqni rivojlantirish jarayonida refleksiyani shakllantirish sotsiolingvistik kompetensiyaning 
barqaror rivojlanishini ta’minlaydi. Bo‘lajak chet tili o‘qituvchilarini tayyorlash jarayonida dialogik nutqning psi
xolingvistik asoslarini hisobga olish alohida ahamiyatga ega. Chunki kelajakda ular nafaqat chet tilida muloqot 
olib borishlari, balki o‘quvchilarga nutqiy faoliyatni to‘g‘ri tashkil etish, ijtimoiy vaziyatga mos muloqot strategi-
yalarini o‘rgatishlari lozim bo‘ladi. Bu esa o‘qituvchining o‘zida yuqori darajada shakllangan dialogik nutq va 
sotsiolingvistik kompetensiyani talab etadi. Ayniqsa, ona tilida shakllangan dialogik nutq mexanizmlarining ongli 
ravishda anglanishi va chet tiliga ko‘chirilishi (transfer) muhim psixolingvistik ahamiyatga ega. 

Ona tilida egallangan ijtimoiy-nutqiy tajriba shaxs nutqiy ongining tayanch qatlami bo‘lib, ushbu tajriba 
chet tilidagi dialogik nutqni shakllantirishda asos vazifasini bajaradi. Shu bois bo‘lajak chet tili o‘qituvchilarining 

1	 Степанов Г. В. Типология языковых состояний и ситуаций в странах романской речи. -М., 1976. –C. 22. 
2	 Беликов В. И., Крысин Л. П. Социолингвистика. –М., 2001. –C. 6-7.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

751

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, fevral, 2(2)-son

dialogik nutqini rivojlantirishda ona tiliga tayangan holda sotsiolingvistik mexanizmlarni ongli ravishda anglash 
va ularni chet tiliga transfer qilish metodologik jihatdan asosli hisoblanadi. Bu uzoq muddatli kompetensiyalar 
to‘plami bo‘lib, faoliyatning kognitiv rolini mustaqil muhokama qilish sohasidagi talabalarning yuqori qobiliyati, 
shu jumladan mantiqiy dinamika, uslubiy hamda umumiy ta’lim faoliyati orqali shakllanadi va haqiqiy shaxsiy 
bilish obyektlari bilan osonroq bog‘lanadi.

N. D. Galskovaning fikriga ko‘ra, o‘qituvchining professional kompetensiyasi rivojlanishining ko‘rsatkichi 
o‘qituvchining mahoratidir, bu “professional jihatdan ahamiyatli bilim va bu bilimlarni amalda qo‘llash qobiliyati, 
o‘qituvchining o‘qitish tajribasi hamda ularning ijodiy va shaxsiy fazilatlarining uyg‘unligidan iborat”. 

N. D. Galskova chet tili o‘qituvchisi ega bo‘lishi kerak bo‘lgan quyidagi professional bilimlarni aniqlaydi:

•	 til tizimi va asosiy lingvistik hamda lingvodidaktik kategoriyalar, shuningdek, o‘rganilayotgan til mamlakati 
madaniyati, uning tarixi va hozirgi rivojlanish muammolari;

•	 jamiyat rivojlanishining ma’lum bir bosqichida umumiy ta’lim konsepsiyasining asosiy tamoyillari, davlat-
ning umumiy ta’lim siyosati, shu jumladan chet tillari siyosati;

•	 talabaning rivojlanishining har bir aniq “davrida” uning shaxsiyati psixologiyasi, ta’lim muassasalarida chet 
tilini o‘zlashtirish qonuniyatlari;

•	 jamiyat va fanning o‘qituvchilarga qo‘yadigan asosiy talablari, ularning kasbiy mahorat darajasi va shaxsiy 
fazilatlari.

Bizningcha, bo‘lajak chet tili o‘qituvchilari nafaqat fan doirasidagi bilimlarni, balki siyosiy, ijtimoiy-madaniy, 
qolaversa, axloqiy bilimlarni ham egallashlari lozim.

XULOSA
Bo‘lajak chet tili o‘qituvchilarining ijtimoiy lingvistik kompetensiyasini rivojlantirish zamonaviy ta’lim 

tizimining muhim strategik vazifalaridan biridir.
Tadqiqot natijalari shuni ko‘rsatadiki, mazkur kompetensiya nafaqat til birliklarini to‘g‘ri qo‘llash, balki ularni 

ijtimoiy-madaniy kontekstda maqsadga muvofiq ishlata olish, kommunikativ vaziyatni to‘g‘ri baholash va inter-
kultural muloqotda samarali ishtirok etish bilan chambarchas bog‘liq. Ijtimoiy lingvistik kompetensiyani rivojlan-
tirish mexanizmlari sifatida kommunikativ yondashuv, autentik materiallardan foydalanish, vaziyatli mashqlar, 
rol o‘yinlari hamda madaniyatlararo tahlil usullarini tizimli qo‘llash muhim ahamiyat kasb etadi.

Shuningdek, raqamli ta’lim vositalari va interaktiv pedagogik texnologiyalar ushbu jarayonning samarador-
ligini oshiradi. Natijada, ijtimoiy lingvistik jihatdan yetuk bo‘lgan bo‘lajak o‘qituvchi nafaqat tilni o‘rgatadi, balki 
o‘quvchilarda madaniyatlararo muloqot ko‘nikmalarini ham shakllantira oladi.

Foydalanilgan adabiyotlar ro‘yxati:
1.	 Yo‘ldoshev R. A. Ta’lim rus tilida olib boriladigan maktablarda o‘zbek tilini o‘qitish metodikasi. – T.: O‘zPFITI, 2015. – 

11-b.
2.	 Гулямова М. Инглиз тилини ўқитишда талабалар коммуникатив компетенциясини ривожлантиришга интегратив 

ёндашув: Пед. фан. фалс. докт. (PhD) дисс. – T., 2019. – 35–36-б.
3.	 O‘zbek tili fani bo‘yicha uzluksiz majburiy ta’lim tizimida bitiruvchilarning tayyorgarlik darajasiga qo‘yiladigan talablar / 

O‘zbekiston Respublikasi uzluksiz majburiy ta’lim tizimining Davlat ta’lim standartlari. – 2017-yil 10-aprel.
4.	 Muxitdinova X. S. O‘zbek tilini o‘qitishning ilmiy-metodik asoslari: monografiya. – Toshkent: Vneshinvest, 2021.
5.	 Воловик А. В. Коммуникативный подход к обучению иностранным языкам (из опыта зарубежной методики): 

Дис. … канд. пед. наук. – М., 1988. – 207 с.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

